
СҮТ ӨНДІРІСІНДЕ БАҚЫЛАУ КАРТАЛАРЫН ҚОЛДАНУ
Тәжірибеде бақылау карталарын табысты енгізу үшін оның құрастыру техникасы мен жүргізуін менгеруі ғана маңызды емес, сонымен қатар картаны дұрыс «оқу» аса маңызды болып саналады. 

Осылайша, бақылау карталары тұтынушы талаптарына процестің сәйкессіздігін анықтап алу ғана емес, сондай-ақ оның болашақта пайда болу мүмкіндігін көруге жәрдем береді [1]. 

Бақылау карталарын құрып болған соң, қарастырылатын технологиялық процестің статистикалық реттеуіне көшуге болады. Ең алдымен негізгі белгілер бойынша процестің жағдайын анықтап алу қажет: бақылау шектерінен шығып тұрған нүктелердің бар болуын; трендтердің немесе сериялардың бар болуын; бақылау шектеріне нүктелердің жақындау немесе периодтылықтың болуын; бақылау шектерін рұқсат етілген шекарамен салыстыру.

Бақылау шегінен шығып кету – параметр шамасының нүктелерінің бақылау шекарасынан тыс жатқан кездегі процестің жай-күйі.

Сериялар – нүктелер орталық сызықтан бір бет бойынша өзгерусіз қалатын процестің жай-күйі.

Тренд – егер нүктелер (жеті қатардан кем емес) бір үзіліссіз жоғарылаған немесе төмендеген қисықты құрайтын болғандағы процестің жай-күйі.

Бақылау шектеріне нүктелердің жақындауы – нүктелер бақылау шекарасы аясында кем дегенде бір сигма қашықтықта болатын процестің жай-күйі [2,3]. Шығарылған өнімнің жалпы көлеміндегі ақаулы өнім үлесі мен ақауға кеткен шығындар үшін қолдағы бар деректер негізінде [image: image2.png]


 - R картасын құрастырайық.

Ақаулы өнім үлесі үшін бақылау карталарын талдау қарастырылған период аралығында орташа ақаудың үлесі 3,5 % екенін көрсетті. Бақылау шектерінен бір нүкте анықталды. 

1 сурет - Өнімнің жалпы көлемінен ақаулы өнім үлесіне арналған бақылау Х-R карталары

Төменгі бақылау шекінен ауытқу кәсіпорын өз қызметін енді бастап келуі, өндіріс көлемінің үлкен болмау және сәйкесінше ақаулы өнім үлесінің қарастырылған периодтағы орташа үлестен аз болу салдарын болуы мүмкін. Жоғарғы бақылау шегінен ауытқуы кездейсоқ болуы мүмкін, себебі онда тек бір ғана нүкте табылды. 

Тұтынушы сүтті сатып ала отырып, ең алдымен бумада көрсетілген ақпараттарға назар аударады. Сондықтан да өндіруші үшін маркировка талаптарын сақтауы өте маңызды. Бұл талаптарды ҚР СТ 1010 - 2002 «Азық-түлік өнімдері. Тұтынушы үшін ақпараттар. Жалпы талаптары» сәйкес болуы керек [4].
Сүт маркировка процесінің тұрақтылығын тексеру үшін р-бақылау картасын тұрғызайық. Бұл карталар сапа көрсеткіштері ақаулы бұйым саны немесе оның үлесі ретінде көрсетілген кезде қолданылады. Бақылау картасын 2014 жылы маркировканың бұзылуынан ақаулы пакеттер үлесінің көрсеткішін қолдану арқылы тұрғызылды. 

2 сурет - 2014 жылы маркировканың бұзылуынан ақаулы пакеттер үлесі үшін р-бақылау картасы

Бақылау картасы негізінде қорытындыға келуге болады, яғни кәсіпорында 2014 жылы маркировка процесі жеткілікті тұрақты, себебі бір де бір нүке бақылау картасынан тыс жатқан жоқ. Ойымызша, құрал-жабдықтардың тозғыштық процесі өте аз нәтижесінде, ал көптеген ауытқулар электр желілерінің кемшіліктері немесе адами фактордың әсер ету нәтижесінде туындайды.

Жүргізілген талдау негізінде келесі қорытындыға келуге болады: ақаулы өнім санын азайту және оның сапасын жақсарту үшін өндірушіге ең алдымен сүт қорабының сапасына ерекше назар аудару керек. 

Буманың герметикалығының бұзылуы мен пакеттен ағып кету өндіруші үшін де, тұтынушы үшін де жағымсыз фактор болып табылады. Мысалы, өндіруші қорапты қағаз қорапқа өзгерте отырып, пакеттің желденіп кетуі мен ағып кетуінен болатын шығындарды төмендетіп, ақаулы өнім санын қысқарта алады. Дәл осы себептер барлық ақаулы өнімнің туындауындағы себептердің ішінде ең көп меншікті салмақты иеленеді. 

Сондай-ақ сүттің органолептикалық қасиеттерін жақсарту бойынша шараларды қабылдауды ұсынылады, себебі осы қасиеттердің сәйкессіздік себептері бойынша ақау пайызы үлкен болып келеді. Мүмкін, кәсіпорынға шикізат-сүттің кіріс бақылауын қатаңдату керек шығар.

Өнім сапасын әсер ететін факторлар анықтап және ақаудың туындауының негізгі себептерін анықтап алып алған соң, «Алты сигма» - «Жетілдіру» әдіс кезеңіне өтіп,өнім сапасына негативті әсер ететін себептерді жойып, «Бақылау» кезеңінде енгізілген өзгерістерден кейін процесті бағалау қажет. 

Ұсынылған әдістеме кәсіпорынға іс жүзінде ақаусыз өндіріске жетуге және жалпықазақстандық, сондай-ақ айғақтық деңгейде сүт өнімдерін өндіру бойынша көсбасшы топтарына енгізу мүмкіндік береді. 

